
HENAIOKO

KASTRO ZELTIARRA

1969a eta 1970a artean indusketa arkeologikoa egin zen bertan, eta honek populamen-
duaren 800 urteko fase desberdinak azaleratu zituen.

Lehenengo fasean hainbat harrizko hormatxo antzeman ziren, laborantza lanen ondo-
rioz, oso hondaturik zeudenak. Hurrengo fasean, etxebizitzen oin bat azaleratu zuten,
oin borobileko egitura mantentzen zuena. Maila honen azpian beste bat zegoen,
muinoaren lehengo giza asentamenduari zegokiona. Lehenengo eraikinetako egurrezko
zutoinak ezartzeko zuloak azaldu ziren bertan. Fase desberdinetako datak honakoak
ziren; K.a. XI- X mendeak (Amaierako Brontzea) eta azken etapak K.a. IV- Ill mendeak.
(Burdin Aroaren amaiera)

HENAIOKO ARKEOLOGIA
INTERPRETAZIO ZENTROA

Kastroak bi etxeen erreprodukzioa dauka, indusketako Burni Arokoen antzekoak. Oin
zirkularra dute, 6 metroko diametroa eta 4,5 metroko altuera. Egitura zutoinez egina
dago, eta itxitura otzaragintza makilez osatua eta mortairuz finkatua dago. Horrez gain,
harresiaren bi tarte-une eraiki dira, bakoitza 8 metrokoa.

Muinoaren okupazioa hiru aldeetara dituen malden ondorioa izan daiteke. Hori gutxi
balitz, defentsa artifizial batekin sendotu zuten babesa, honek terrazak eta hormak zitue-
larik. Hauek sendoagoak ziren hegoaldean, bertan defentsa naturalik ez baitzegoen.
Altura horretatik pasabide naturala kontrolatzen zen, ekialde-mendebalde norabidea
zuena, baita Gasteizko mendietatik, hots, hegoaldetik, hurbiltzen zen jendea.



